
	1. ՀՀ ֆինանսների նախարարություն
	19.12.2023թ.

	
	N01/2-3/24894-2023

	Նախագծով առաջարկվում է սահմանել 2024 թվականի հուլիսի 1-ից ավելացված արժեքի հարկի և ակցիզային հարկի փոխհատուցվող գումարները ռիսկային համարելու համար չափանիշները:
Այդ կապակցությամբ, առաջարկում ենք նախագծի 1-ին կետով սահմանվող հավելվածի 1-ին կետի 8-րդ ենթակետում «կամ» շաղկապը փոխարինել «և (կամ)» շաղկապով` հաշվի առնելով այն հանգամանքը, որ հաշվետու ժամանակաշրջանում հարկ վճարողի կողմից կարող են միաժամանակ իրականացվել, օրինակ, ապրանքների արտահանում ԵՏՄ անդամ պետություններ և այլ պետություններ կամ հաշվետու ժամանակաշրջանում հարկ վճարողի կողմից կարող են արտահանվել և՛ ապրանքներ և՛ ծառայություններ:
Միաժամանակ, առաջարկում ենք նույն փոփոխությունը կատարել նաև նախագծի 1-ին կետով սահմանվող հավելվածի 1-ին կետի 21-րդ ենթակետում:
	Ընդունվել է
Նախագծում կատարվել է համապատասխան փոփոխություն:

	Նախագծի 1-ին կետով սահմանվող հավելվածի 1-ին կետի 22-րդ ենթակետով առաջարկվում է բացառապես մանրածախ առևտրով զբաղվող հարկ վճարողների միասնական հաշվարկներում արտացոլված ԱԱՀ-ի փոխհատուցվող գումարները համարել ռիսկային:
Վերոգրյալի կապակցությամբ, հայտնում ենք, որ պարզ չէ առաջարկության նպատակադրումը և հիմնավորումը: Այս առումով, հայտնում ենք, որ առաջարկությունը լրացուցիչ քննարկման և հիմնավորման կարիք ունի:
	Ընդունվել է
Նախագծում կատարվել է համապատասխան փոփոխություն:

	2. ՀՀ էկոնոմիկայի նախարարություն
	04.12.2023թ

	
	N01/20738-2023

		Նախագծով առաջարկվում է սահմանել այն չափանիշները, որոնց համապատասխան հաշվետու ժամանակաշրջանի արդյունքներով ներկայացված ԱԱՀ-ի և ակցիզային հարկի միասնական հաշվարկներով առաջացած ԱԱՀ-ի կամ ակցիզային հարկի փոխհատուցվող գումարները համարվելու են ռիսկային։ 
Այս առնչությամբ ցանկանում ենք հայտնել, որ Նախագծին կից ներկայացված հիմնավորման մեջ ներկայացված չէ, թե ինչ տրամաբանությամբ են ընտրվել ավելացված արժեքի հարկի կամ ակցիզային հարկի փոխհատուցվող գումարները ռիսկային համարելու չափանիշները։ Ավելին, հիմնավորմամբ ներկայացված չէ ռիսկային համարվող յուրաքանչյուր չափանիշի ընդունումը հիմնավորող որևէ փաստարկ, ինչի արդյունքում բացահայտված չէ Նախագծով առաջարկվող յուրաքանչյուր չափանիշի օբյեկտիվ անհրաժեշտությունը։
Ի հավելումն վերոգրյալի՝ կարևորվում է նաև այն հանգամանքը, որ Նախագծով սահմանված չափանիշների առաջարկը չունի միջազգային փորձով ամրապնդումներ, ինչի մասին վկայում է Նախագծի հիմնավորման մեջ դրանց վկայակոչումների բացակայությունը։
Ներկայացվածի համատեքստում, գտնում ենք, որ Նախագծով ներկայացված ավելացված արժեքի հարկի կամ ակցիզային հարկի փոխհատուցվող գումարները ռիսկային համարելու յուրաքանչյուր չափանիշ ունի առանձին լրացուցիչ հիմնավորման կարիք։
	Ընդունվել է ի գիտություն
Հիմնավորման մեջ հստակ նշված է, մասնավորապես, հիմնավորման 3-րդ կետի 2-րդ ենթակետ, որ ԱԱՀ-ի և ակցիզային հարկի միասնական հաշվարկներով առաջացած ԱԱՀ-ի կամ ակցիզային հարկի փոխհատուցվող գումարները ռիսկային համարելու համար չափանիշները սահմանվել են հիմք ընդունելով միասնական հաշվարկում արտացոլված տվյալների և հարկային մարմնի տեղեկատվական բազայում առկա տվյալների անհամապատասխանությունները: Մասնավորապես, դրանք վերաբերում են միասնական հաշվարկում արտացոլված ԱԱՀ-ով հարկվող գործարքների մասով լրացված հարկման բազաներին և դրանց համապատասխան հաշվարկված ԱԱՀ-ի գումարներին և օրենսգրքով սահմանված կարգով դուրս գրված հաշվարկային փաստաթղթերում արտացոլված տվյալներին, ԱԱՀ-ի մասով հարկ վճարողի տվյալ հաշվետու ժամանակաշրջանում բացառապես ԱԱՀ վճարող համարվելու հանգամանքին, ակցիզային հարկով հարկման օբյեկտ համարվող գործարքների մասով միասնական հաշվարկում արտացոլված տվյալներին: Հետևաբար` այդ անհամապատասխանությունների հետ կապված յուրաքանչյուր չափանիշի մասով առանձին այլ հիմնավորող փաստարկի ներկայացման անհրաժեշտությունը բացակայում է: 
Անհամապատասխանություններով չպայմանավորված ռիսկային չափանիշներն են՝
1) չվճարող, չգործող, լուծարման մեջ գտնվող, սնանկը,
2) մինչև օրենքի ուժի մեջ մտնելը վերաբերող հաշվետու ժամանակաշրջաններին,
3) բոլոր ավարտված հաշվետու ժամանակաշրջանների համար օրենսգրքով սահմանված կարգով միասնական հաշվարկներ ներկայացրած լինելը: 
Նախագծով առաջարկվող կարգավորումները միջազգային փորձով ամրապնդելու անհրաժեշտությունը բացակայում է հետևյալ հիմնավորումներով
1) չափանիշները վերաբերում են հարկ վճարողի կողմից  հարկային մարմին ներկայացված ԱԱՀ-ի և ակցիզային հարկի միասնական հաշվարկներով առաջացած ԱԱՀ-ի և ակցիզային հարկի փոխհատուցվող գումարներին: Հետևաբար` կարծում եմ, որևէ միջազգային փորձի կիրառումը ՀՀ հարկային օրենսդրությամբ սահմանված կարգավորումներով հարկ վճարողի ներկայացված  հարկային հաշվարկով առաջացող գումարները ռիսկային համարելու համար իրատեսական չէ,
2) հաշվի առնելով, որ հարկ վճարողները իրականացվող գործարքների մասով հաշվարկային փաստաթղթերը դուրս են գրում էլեկտրոնային եղանակով, ինչպես նաև ներմուծումների մասով համապատասխան տեղեկատվությունը ևս ներկայացվում է էլեկտրոնային եղանակով, միասնական հաշվարկով ներկայացված ԱԱՀ-ի և ակցիզային հարկի փոխհատուցվող գումարները ռիսկային համարելու համար չափանիշների սահմանման համար հիմք են ընդունվել ԱԱՀ-ի և ակցիզային հարկի հաշվարկմանը վերաբերող` հարկ վճարողի ներկայացրած միասնական հաշվարկում արտացոլված տվյալների և հարկային մարմնի տեղեկատվական բազայում առկա տեղեկատվության  անհամապատասխանությունները։
Հետևաբար` կարծում ենք, լրացուցիչ հիմնավորման անհրաժեշտությունը բացակայում է:

	Միաժամանակ, ՀՀ էկոնոմիկայի նախարարությունը` 03.01.2024թ.N01/23683-2023 գրությամբ` ի պատասխան 21.11.2023թ. N01/3.1/69653-2023 գրությամբ կրկին կարծիքի ներկայացրած նախագծի վերաբերյալ հայտնել է, որ 
	

	հարկ է նկատել, որ Էկոնոմիկայի նախարարությունը նախատեսվող կարգավորումների վերաբերյալ իր դիրքորոշումը ներկայացրել է դեռևս 2023 թվականի հոկտեմբերի 25-ի թիվ 01/20738-2023 գրությամբ։
	Նախագծի վերաբերյալ Էկոնոմիկայի նախարարությունը դիրքորոշում ներկայացրել է 04.12.2023թ. N01/20738-2023 գրությամբ` ի պատասխան ՊԵԿ 17.10.2023թ. N01/3-1/62212-2023 գրության, և ՀՀ վարչապետի 11.05.2023թ. N504-Ա որոշման հավելվածի 1-ին կետով սահմանված միջոցառման կատարման վերջնաժամկետի` 30.11.2023թ. դրությամբ կարծիք ներկայացված չէր:

	Եվ այս առումով վերահաստատում ենք Էկոնոմիկայի նախարարության նախկինում արտահայտած դիրքորոշումը և կրկին հայտնում, որ Նախագծին կից ներկայացված հիմնավորման մեջ ներկայացված չէ, թե ինչ տրամաբանությամբ են ընտրվել ավելացված արժեքի հարկի կամ ակցիզային հարկի փոխհատուցվող գումարները ռիսկային համարելու չափանիշները։ Ավելին, հիմնավորմամբ ներկայացված չէ ռիսկային համարվող յուրաքանչյուր չափանիշի ընդունումը հիմնավորող որևէ փաստարկ, ինչի արդյունքում բացահայտված չէ Նախագծով առաջարկվող յուրաքանչյուր չափանիշի օբյեկտիվ անհրաժեշտությունը։
Ի հավելումն վերոգրյալի՝ կարևորվում է նաև այն հանգամանքը, որ Նախագծով սահմանված չափանիշների առաջարկը չունի միջազգային փորձով ամրապնդումներ, ինչի մասին վկայում է Նախագծի հիմնավորման մեջ դրանց վկայակոչումների բացակայությունը։
Ներկայացվածի համատեքստում, գտնում ենք, որ Նախագծով ներկայացված ավելացված արժեքի հարկի կամ ակցիզային հարկի փոխհատուցվող գումարները ռիսկային համարելու յուրաքանչյուր չափանիշ ունի առանձին լրացուցիչ հիմնավորման կարիք։
	Դիրքորոշումը ներկայացված է նախորդ գրությամբ ներկայացված առաջարկությունների վերաբերյալ վերը նշված դիրքորոշումով:

	3. ՀՀ արդարադատության նախարարություն
	29.11.2023թ.

	Հաշվետու ժամանակաշրջանի արդյունքներով հարկային մարմին ներկայացված ավելացված արժեքի հարկի և ակցիզային հարկի միասնական հաշվարկով առաջացած՝ ավելացված արժեքի հարկի կամ ակցիզային հարկի փոխհատուցվող գումարները ռիսկային համարելու չափանիշները սահմանելու մասին» ՀՀ կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն



